
Bugungi kunda savdoda sotilgan tovarlar tannarxini aniqlash dolzarb 

hisoblanadi.  

Hisobot davrining oxirida savdo korxonalarida sotilgan tovarlarning 

tannarxi quyidagi formula orqali aniqlanadi: 

Sotilgan tovarlarning tannarxi (STT) = Tovar zaxiralarining 

boshlangʻich qoldigʻi (ТЗ𝟎) + zaxiralarning xarid va tayyorlov-saqlash tannarxi 

(XTST) – Tovar zaxiralarining oxirgi qoldigʻi (ТЗ𝟏) 

Ushbu aniqlangan summaga quyidagi buxgalteriya yozuvi beriladi: 

      D-t 9910 “Yakuniy moliyaviy natijalar”...sotilgan tovrlar tannarxi 

        K-t 9120 “Sotilgan tovarlar tannarxi”....sotilgan tovarlar tannarxi 

Asos: Hisobot davri oxirida inventarizasiya yoʻli bilan aniqlangan tovar 

qoldigʻi summasi 

Demak, xulosa qilish mumkinki, davriy zaxiralar tizimida zaxiralar schyoti 

xaridlar tannarxi schyoti bilan bogʻlanmaydi. Uning inventarizasiya yoʻli bilan 

aniqlangan boshlangʻich qoldigʻi hisobdan chiqariladi va inventarizasiya yoʻli balan 

aniqlangan oxirgi qoldiq tiklanadi. Shu bois, mazkur schyotning kreditida 

boshlangʻich qoldiq hisobdan chiqarilsa, debetida oxirgi qoldiq tiklanadi.   

 Yuqoridagi uslubiy tavsiyalar va taklif etilgan buxgalteriya yozuvlari 

asosida savdo-tijorat korxonalarida 9120 “Sotilgan tovarlar tannarxi” schyoti 

quyidagi koʻrinishga ega boʻladi (1-jadval).   

1-jadval   

Savdo korxonasida davriy zaxiralar tizimida 9120-schyot “Sotilgan 

tovarlarning tannarxi” schyotining tarkibiy tuzilishi 

Debet Korrs

chyot 

Summa Kredit Korrs

chyot 

Summa 

Oy boshidagi 

saldosi  

          -    

Boshlangʻich qoldiq 

hisobdan chiqarildi 

 

2910 

 

    80 400 500 

Oxirgi qoldiq 

tiklanganda  

 

2910 

 

  68 345 500 

Zaxiralarning xarid 

va tayyorlov-saqlash 

tannarxi 

 

1810 

 

1 250 448 000 

Sotilgan tovarlar 

tannarxi yakuniy 

moliyaviy natijalar 

schyotiga oʻtkazildi 

(80400500+125044

8000-68345500) 

9910 1 262 503 000 

Debet oborot  1 330 848 500   Kredit oborot 1 330 848 500 

Oy oxiridagi saldosi      -   

 

Savdo korxonalarida sotilgan tovarlarning tannarxi yakuniy moliyaviy 

natijalar schyotiga oʻtkazish bilan yakunlanadi. 

Davriy zaxiralar tizimining afzallik jihatlariga quyidagilarni kiritish 

mumkin boʻladi.  

1. zaxiralarning kirimi va chiqimiga oid yozuvlar talab etilmaydi; 

2.  zaxiralarning xaridiga oid ma'lumotlarni alohida schyotda olish 

imkoniyati tugʻiladi; 

3. buxgalteriya yozuvlari sonini kamaytirishga yerishish mumkin, hisob-

kitob ishlari soddalashtirilgan; 

4. sotilgan zaxiralar tannarxini hisoblashning qulayligi. 

Ushbu tizim ayrim kamchiliklarga ham ega. Jumladan: 

1. Inventarizasiya oʻtkazmaguncha zaxiralar qoldigʻini aniqlash, ya'ni 

zaxirlar qoldigʻi toʻgʻrisida ma'lumotlarni har bir vaqt momentida olishning  

imkonining yoʻqligi; 

2. Hisobot davri davomida zaxiralarning oʻgʻirlanish boʻlmasligi, 

noqonuniy  foydalanish holatlari boʻlmasligi ta'minlash boʻyicha qoʻshimcha 

xarajatlarni amalga oshirish. 

3. Barcha korxonalarda ham qoʻllashning imkoni yoʻqligi. 

Ushbu uslubiy tartib qoidalarning amaliyotda qoʻllanilishi zaxiralar 

tannarxini toʻgʻri aniqlash va  oqibatda moliyaviy natijalarni toʻgʻri hisoblash, 

zaxiralarni ilgʻor xorijiy tajribalar asosida hisobga olishga imkon beradi hamda 

axborotlarning ishonchligi va ob'ektivligini oshirishga xizmat qiladi.   

